
Inleiding

Voersorghum (Sorghum x Sudangrasbasters) en Bastervoermanna (Pennisetum glaucum) is gewilde somerproduserende weigewasse in die Suid Kaap. Die smaaklikheid en hoë verteerbaarheid van Voersorghums en Bastervoermannas dra daartoe by dat die gewas as voerbron vir produserende diere kan dien. Die meeste van die gewasse het veelsydige gebruike, soos vir beweiding, kuilvoer en hooi produksie. As gevolg van die hoë produksiepotensiaal en droogte verdraagsaamheid word die gewasse ook suksesvol op marginale gronde verbou. Dit is egter belangrik om daarop te let dat die nodige voorsorg by sekere kultivars getref moet word om blousuurvergiftiging  te voorkom.

Die doel van hierdie projek was om die weiding- en kuilvoerproduksie van verskillende Voersorghum en Bastervoermanna kultivars onder besproeiing te evalueer. 

Prosedure

Twee en twintig kultivars was vir beweiding en agtien kultivars vir kuilvoerproduksie was volgens ‘n gerandomiseerde blokontwerp met drie herhalings op Outeniqua Proefplaas in 2.1m x 6.0m persele op ‘n Escourt grondtipe met ‘n vyf ry groente-handplanter op 25 November geplant. Voor vestiging is kalk, fosfaat, kalium en spoorelemente volgens ‘n grondontleding toegedien. 

Sny/weidingsproef:  Sade is in 150mm rye teen 22 kg/ha vir die Voersorghum tipe en 12 kg/ha vir die Bastervoermanna tipe kultivars geplant  Drie weke na opkoms en ook na elke oes was stikstof (N) as ‘n kopbemesting teen 60 kg N/ha en 30 kg K/ha toegedien. Die droëmateriaalproduksie was bepaal elke keer as die eerste kultivar een meter hoog was. Beweiding was gesimuleer deur die persele met ‘n snymasjien op ‘n hoogte van 150 mm af te sny.

Kuilvoerproef:   Saad was in 70mm x 20mm x 20mm x 70mm rye teen 12 kg/ha geplant. Met plant het elke perseel bemesting van 50 kg P/ha, 33 kg N/ha en 20 kg K/ha ontvang. Vier weke na opkoms en weer vier weke daarna was ‘n kopbemesting  teen 85 kg N/ha en 45 kg K/ha toegedien. Die gewasse was gesny as die droëmateriaal persentasie tussen 25 en 30 % is. Plante was op ‘n hoogte van 150 mm afgesny. Hergroei is weer  ses weke na oes bepaal.

Resultate:

Die DM produksie van die Voersorghum en Bastervoermanna kultivars word in Tabel 1 aangedui.

· Die Bastervoermanna kultivars Nutrifeed (11.24 ton DM/ha), Hy Pearl Millet (11.12 ton DM/ha) en Milkstar (11.08 ton DM/ha) het ‘n hoër totale DM produksie as enige van die ander kultivars behaal
· Die Bastervoermannakultivars Nutrifeed, Hy Pearl Millet en Milkstar het die hoogste DM produksie gedurende die eerste oes (39 dae na plant) behaal

· Gedurende die tweede oes het Nutrifeed (2.42 ton DM/ha) die hoogste DM produksie behaal.
· Die meeste kultivars het produksies tussen een en drie ton DM/ha binne die eerste drie oeste na saai (88 dae) behaal.

· Drie kultivars nl. Nutrifeed (4.51 ton DM/ha), Hy Pearl Millet (2.26 ton DM/ha) en Milkstar (2.09 ton DM/ha) het gedurende die vierde oes hoër produksies as enige van die ander kultivars, wat slegs produksies laer as een ton DM/ha kon produseer, behaal. 

In Tabel 2 word die droëmateriaalproduksie (ton/DM/ha) vir kuilvoer van ‘n aantal Voersorghumkultivars onder besproeiing aangedui.  

Tabel 2: Die droëmateriaalproduksie (ton/DM/ha) vir kuilvoer van ‘n aantal Voersorghumkultivars onder besproeiing op Outeniqua Proefplaas  

· Sugargraze (19.70 ton DM/ha) het die hoogste DM-produksie behaal.

· Die kultivars Hygro Sil BMR, VAR 3821 en BMR Grazer het DM produksies laer as 10 ton DM/ha behaal. 

· Verskeie kultivars het statisties min van mekaar verskil en DM produksies tussen 14 en 17 ton DM/ha is geproduseer.

Gevolgtrekkings:

Die Bastervoermannakultivars Nutrifeed, Hy Pearl Millet en Milkstar is onder toestande waar gereelde ontblaring (sny of wei) plaasvind, ‘n beter keuse as Voersorghums. 

Vir kuilvoerproduksie, waar die gewasse slegs een keer afgesny word, word die Voersorhum kultivar Sugargraze eerstens aanbeveel. Daar is egter ‘n groot aantal Voersorghums wat die vermoë het om tussen 14 en 15 ton DM/ha te produseer en wat dus ook vir kuilvoerproduksie aanbeveel kan word

Tabel 1: Die droëmateriaalproduksie (ton DM/ha) van Voersorghums- en Bastervoermannakultivars vir beweiding onder besproeiing op Outeniqua Proefplaas  

Gemiddeldes met geen gemeenskaplike boskrif in die kolom verskil betekenisvol (P≤0.05).

*Bastervoermanna kultivars

